
 

Cefnogaeth â Thaliadau Uniongyrchol yn Sir y Fflint 
 
 

 
 
 
 
 
Os yw rhywun yn derbyn neu’n ystyried derbyn taliad uniongyrchol gan 
Gyngor Sir y Fflint er mwyn trefnu cymorth gofal cymdeithasol unigol, mae’r 
daflen wybodaeth hon yn rhoi crynodeb o’r wybodaeth, cyngor, canllawiau a 
chefnogaeth y gallent ddisgwyl ei dderbyn. 
 
Cefndir 
 
Mae taliadau uniongyrchol yn galluogi pobl i drefnu a rheoli cymorth sy’n bersonol iddyn 
nhw, gan alluogi trefniadau mwy hyblyg a phwrpasol. Er mwyn cefnogi pobl i ddeall, 
sefydlu a rheoli eu taliadau uniongyrchol ac i gael y canlyniadau gorau o’r cyllid, mae 
gan Gyngor Sir y Fflint ddyletswydd gyfreithiol i wneud gwybodaeth, cyngor a 
chefnogaeth ar gael.  
 
Yn Sir y Fflint rydym wedi gwneud hyn drwy ddatblygu a darparu gwasanaeth cefnogi 
taliadau uniongyrchol arbenigol.  
 
Pwrpas y gwasanaeth yw gweithio mewn partneriaeth â phobl sy’n dewis derbyn taliad 
uniongyrchol i’w helpu i ddatblygu sgiliau, gwybodaeth a’r hyder i sefydlu a rheoli eu 
trefniadau a chyfrifoldebau’n effeithiol.  
 
Ein nod yw i bobl reoli eu cymorth neu ddatrysiad dewisol eu hunain, gan fwynhau 
ansawdd bywyd gwell a sicrhau fod arian cyhoeddus yn cael ei ddefnyddio’n dda. 

Crynodeb  
Mae Tîm Sir y Fflint wedi ymrwymo i alluogi pobl i fyw bywydau annibynnol. Ein 
canolbwynt yw helpu pobl i ddatblygu’r sgiliau a’r hyder i reoli eu bywydau waeth beth 
yw’r heriau maent yn ei wynebu. 
 
Pan fydd pobl yn gweithio gyda’n tîm, gallent ddisgwyl y canlynol fel y safon ofynnol: 
 

• Dull sy’n hyrwyddo taliadau uniongyrchol fel un o’r ffyrdd allweddol i alluogi pobl 
gydag anghenion gofal cymdeithasol i gael mwy o ddewis a rheolaeth dros eu 
bywydau. 

• Dull cyfeillgar, defnyddiol a chefnogol. Rydym eisiau gweithio mewn partneriaeth 
gyda gweithwyr gofal cymdeithasol proffesiynol a dinasyddion Sir y Fflint a 
datblygu perthnasau gwaith llwyddiannus. 

• Amynedd a dealltwriaeth.  Gwyddwn fod pobl yn wynebu heriau yn eu bywydau, 
felly bydd ein gwaith yn cydnabod ac yn lletya amgylchiadau unigol a bydd 
cefnogaeth yn cael ei deilwra i anghenion unigryw'r unigolyn. 

• Dull cadarnhaol sy’n canolbwyntio ar ddatrysiadau sydd wedi’i addasu i 
anghenion ac amgylchiadau’r unigolyn. Ni fyddwn yn gwneud rhagdybiaethau am 
bobl. 

• Gwybodaeth hygyrch o ansawdd dda mewn amrywiaeth o ffurfiau wedi’i egluro i’r 
unigolyn ar yr adeg iawn ac ar eu cyflymder nhw. 

• Gweithiwr gyda dealltwriaeth arbenigol o daliadau uniongyrchol a’r ystod eang o 
gyfleoedd maent yn eu cyflwyno. Rhywun gyda’r sgiliau a gwybodaeth sy’n 
ofynnol i helpu’r unigolyn i gael y gorau o’r cyllid sydd ar gael. 

• Dull sy’n galluogi’r unigolyn i fod mor annibynnol â phosibl ac yn helpu adeiladu 
dealltwriaeth a hyder yn eu gallu eu hunain. 

• Rhywun a fydd yn helpu’r unigolyn i ddeall a rheoli eu cyfrifoldebau ar gyflymder 
sy’n gywir ar eu cyfer nhw. 

• Mynediad at wybodaeth, cyngor a chefnogaeth gyfeillgar a chysurol cyhyd â bod 
yr unigolyn yn parhau i dderbyn taliad uniongyrchol gan Gyngor Sir y Fflint. 

Y gwasanaethau rydym yn eu darparu 
 

 
 
 

Gwybodaeth a Chyngor 
 
Nod - Helpu pobl i wneud dewis gwybodus o ran os yw taliad uniongyrchol yn 
iawn ar eu cyfer nhw. 
 
Rydym wedi datblygu ystod o wybodaeth ar daliadau uniongyrchol mewn nifer o 
wahanol fformatau. Rydym wedi ceisio gwneud y wybodaeth yn hawdd i bobl gael 
mynediad ato ac i’w ddeall. 
 
Nod y tîm yw darparu gwybodaeth ar yr adeg iawn ac egluro pethau ar gyflymder sy’n 
briodol i’r unigolyn. 
 
Os yw unigolyn yn dewis cyflogi eu Cynorthwy-ydd Personol eu hunain, mae gennym 
ddyletswydd benodol i sicrhau eu bod yn deall cyfrifoldebau cyflogaeth. 
 
Os oes unrhyw beth nad yw’r unigolyn yn ei ddeall, neu os ydynt eisiau mynd dros y 
wybodaeth eto, bydd y tîm yn ail-ymweld ag unrhyw ran o’r broses ar unrhyw adeg. 
 
Unwaith i ni ddod i adnabod ein gilydd ac unwaith y bydd yr unigolyn yn teimlo eu bod 
wedi derbyn a deall y wybodaeth angenrheidiol i wneud penderfyniad gwybodus, 
byddwn yn symud ymlaen i’r camau nesaf.  
 

Cefnogaeth 
 
Nod - Rydym eisiau helpu pobl i ddatblygu eu sgiliau a hyder fel y gallent 
drefnu a rheoli cymorth o ansawdd da yn annibynnol. 
 
I ddechrau, gall taliadau uniongyrchol ymddangos yn frawychus, ond unwaith y caiff ei 
sefydlu, mae taliadau uniongyrchol yn gweithio’n esmwyth iawn ac yn darparu nifer o 
fanteision cadarnhaol i’r unigolyn.  
 
Fel man dechrau, byddwn yn ail-ymweld â phwrpas y taliad uniongyrchol a beth sydd 
angen ei gyflawni. Bydd y wybodaeth yn cael ei gofnodi yng Nghynllun Gofal a 

Chymorth yr unigolyn. Mae hyn yn ein galluogi ni i ddechrau gweithio gyda’r unigolyn i 
feddwl sut ellir defnyddio eu taliad uniongyrchol, sut allai cymorth edrych a sut ellir 
rheoli’r trefniadau.  
Mae’n bwysig deall y gall taliadau uniongyrchol gael eu defnyddio ar gyfer unrhyw beth y 
cytunir a fydd yn helpu bodloni anghenion gofal cymdeithasol yr unigolyn a chyflawni 
canlyniadau lles cytunedig, felly nid yw’n gymorth uniongyrchol yn unig. 
 
Drwy gydol y broses gefnogi, byddwn yn gwirio dealltwriaeth yr unigolyn yn rheolaidd ac 
yn sicrhau ein bod yn darparu’r wybodaeth a chefnogaeth iawn ar y cyflymder iawn. 
Byddwn yn ail-ymweld ag unrhyw beth nad yw’n glir, felly rhowch wybod i ni.  
 
Gyda’n gilydd byddwn yn cytuno yn raddol ar gynllun o’r hyn sydd angen digwydd a 
phryd. Bydd hyn yn cynnwys ein bod yn cytuno ar gamau gweithredu a therfynau amser. 
Mae’n bwysig eich bod chi, fel derbynnydd y taliad uniongyrchol wedi ymrwymo i weithio 
gyda ni.  
 
Nod y taliadau uniongyrchol yw galluogi pobl i gymryd cymaint o reolaeth â phosibl, felly 
byddwn yn defnyddio’r amser i gael dealltwriaeth dda o allu’r unigolyn a’r lefel o gymorth 
sydd ei angen arnynt wrth symud ymlaen. Byddwn yn sicrhau fod tasgau yn cael eu torri 
i lawr i rannau y gellir eu rheoli, fel nad yw pobl angen poeni.  
 
Byddwn yn cefnogi’r unigolyn i ddatblygu perthnasau gwaith a chysylltiadau cryf gyda’r 
gwasanaethau cefnogi. Bydd y rhwydweithiau yn helpu i sicrhau fod trefniadau cefnogi 
yn llwyddiannus unwaith i bethau gael eu sefydlu a bod unrhyw broblemau posibl yn 
cael eu datrys yn gyflym.  
 
Bydd ein cefnogaeth yn parhau tan fydd yr unigolyn yn hyderus i reoli eu trefniadau yn 
annibynnol. Fodd bynnag, rydym bob amser ar ochr arall y ffôn a bydd cefnogaeth 
bellach bob amser ar gael gan aelod o’r tîm. 
 

 
 

Cyflogi Cynorthwywyr Personol 
Gall gyflogi Cynorthwywyr Personol yn uniongyrchol fod yn drefniant boddhaus ar gyfer 
nifer o bobl. Mae’r dewis hwn yn galluogi pobl i ddewis pwy sy’n eu cefnogi a mynd i 
berthynas a all dyfu dros amser. Fodd bynnag, gyda chyflogaeth mae cyfrifoldebau.  
 
Mae gan y tîm ddyletswydd i sicrhau fod pobl sy’n ystyried y dewis yn deall yr hyn sydd 
ynghlwm ac yn barod i ymrwymo i’w cyfrifoldebau gyda, neu heb gefnogaeth.  

Os yw’r unigolyn wedi dewis cyflogi Cynorthwy-ydd Personol bydd y tîm yn darparu 
cefnogaeth sy’n gywir ar gyfer yr unigolyn ar bob cam, o hysbysebu i gyfarfod sefydlu, 
trefnu hyfforddiant, rhoi contractau cyflogaeth a gwirio cofnodion troseddol ac ati.  
Fel gwasanaeth rydym eisiau helpu i sicrhau fod trefniadau gweithio a thelerau ac 
amodau ar gyfer Cynorthwy-ydd Personol sy’n gweithio yn Sir y Fflint o safon uchel. Gan 
ystyried hyn, byddwn yn cefnogi derbynwyr taliadau uniongyrchol i ddod y cyflogwyr 
gorau posibl. 
 
Gall y gefnogaeth gynnwys trefnu hyfforddiant ychwanegol, cynhyrchu llenyddiaeth 
gefnogi, neu ddarparu cefnogaeth ymarferol yn hirdymor. Gallwn gefnogi gyda beth 
bynnag sydd ei angen i alluogi pobl i deimlo’n hyderus i reoli eu cyfrifoldebau cyflogaeth. 
 

Rheoli’r arian - Gall rai pobl gael eu hofni gyda’r syniad o fod yn gyfrifol am eu cyllid, 

fodd bynnag, byddwn yn trafod yr holl ddewisiadau gyda nhw er mwyn sicrhau eu bod 
yn gyfforddus gyda’r hyn a gytunir. Ar gyfer nifer o bobl, mae well ganddynt gael 
rheolaeth lawn dros y cyllid, tra bod eraill yn dewis i hyn gael eu rheoli drostynt. Mae 
ystod o wahanol ddewisiadau ar gael i sicrhau fod rheoli’r arian yn syml ac yn ddi-straen. 
 
Bydd ein cefnogaeth yn parhau tan ein bod ni oll yn hyderus fod popeth yn gweithio’n 
dda. Hyd yn oed wedyn, rydym ar ben arall y ffôn os oes unrhyw gwestiynau neu 
ymholiadau. 
 

Dod â chefnogaeth i ben 
Cyn dod ag unrhyw gyfnod o gefnogaeth i ben, byddwn yn cwrdd â’r unigolyn i adolygu’r 
hyn sydd wedi ei gyflawni a sicrhau bod pawb yn gyfforddus ac yn hyderus gyda’r 
sefyllfa. Ni fyddwn yn dod â’n cefnogaeth i ben oni bai ein bod yn teimlo bod yr amser yn 
iawn.  
 
Yn ystod y broses sefydlu byddwn wedi rhoi manylion cyswllt defnyddiol i chi. Cyn cau, 
byddwn yn ail-ymweld â hyn er mwyn sicrhau eich bod yn gwybod pwy i gysylltu â nhw 
os ydych angen cefnogaeth ac ati.  
 

Eich Cyfrifoldebau 
Fel tîm, rydym wedi ymrwymo i hyrwyddo a datblygu cyfleoedd i bobl fanteisio o ofal a 
chymorth wedi’i bersonoli. Rydym eisiau gweithio mewn partneriaeth gyda phobl sydd 
eisiau defnyddio eu taliadau uniongyrchol i gael mwy o ddewis a rheolaeth dros eu 
bywydau ac i fyw mor annibynnol â phosibl. Yr oll a ofynnwn yw bod pobl yn barod i 
ymrwymo i’r canlynol:  
 

• Gweithio mewn partneriaeth â ni i gael y mwyaf o’ch taliadau uniongyrchol.  

• Sicrhau eich bod yn deall y cytundeb taliadau uniongyrchol rhyngoch chi a 
Chyngor Bwrdeistref Sirol Conwy cyn i chi ei lofnodi. 

• Ymrwymo i’r cymorth rydych yn ei drefnu gyda’ch taliadau uniongyrchol. 
• Os ydych yn cyflogi Cynorthwy-ydd Personol, cymryd amser i ddeall eich 

cyfrifoldebau fel cyflogwr. 

• Gofyn am gefnogaeth gan y tîm pan fyddwch ei angen. 

Adborth 
Mae eich barn yn bwysig i ni, felly  
 
Os yw’r gwasanaeth yr ydych wedi’i dderbyn gan y tîm taliadau uniongyrchol wedi creu 
argraff arnoch chi, neu os oes gennych awgrymiadau o ran sut allwn wella’r gwasanaeth 
rydym yn ei ddarparu, cwblhewch y ffurflen adborth ganlynol. Diolch i chi ymlaen llaw. 
 

Saesneg: https://www.smartsurvey.co.uk/s/R8F05R/ 
 
Cymraeg: https://www.smartsurvey.co.uk/s/10XWXF/ 

 
Yn olaf, rydym eisiau i chi fod yn hyderus i gysylltu ag unrhyw aelod o’r tîm i gael 
cefnogaeth pan fyddwch ei angen. Rydym yma i helpu, felly peidiwch ag oedi os ydych 
angen cysylltu â ni.  
 

 
 

 
 
 
Manylion Cyswllt 
 

E-bost: dp.support@flintshire.gov.uk    
 
Ffôn: 01352 701100 

